
  
  

इंडिया ट्रैवल मार्ट में उत्तराखंड अव्वल

चर्चा में क्यों?
19 फरवरी, 2022 को उत्तराखंड पर्यटन विकास परिषद के सहयोग से आयोजित तीनदिवसीय इंडिया ट्रैवल मार्ट (आईटीएम) का समापन हुआ। इस मार्ट में
उत्तराखंड को होम स्टे और पर्यटन निवेश प्रोत्साहन में सर्वश्रेष्ठ स्टाल पुरस्कार मिला। 

प्रमुख बिंदु
समापन पर उत्तराखंड पर्यटन को होम स्टे, साहसिक और पर्यटन निवेश प्रोत्साहन में उत्तराखंड व धोलावीरा (विश्व यूनेस्को विरासत स्थल) और
स्टेच्यू ऑफ यूनिटी को बढ़ावा देने के लिये गुजरात को सर्वश्रेष्ठ स्टॉल पुरस्कार से नवाजा गया।
उत्तराखंड पर्यटन विकास परिषद के उपनिदेशक योगेंद्र कुमार गंगवार ने कहा कि उत्तराखंड में पर्यटन के लिये पहले से तय गंतव्य को विकसित
करने पर लगातार काम किया जा रहा है। पर्यटकों के लिये यात्रा को और अधिक मनोरंजक व परेशानी मुक्त बनाना है। 
आईटीएम ग्रुप के अध्यक्ष और प्रबंध निदेशक अजय गुप्ता ने कहा कि इंडिया ट्रेवल मार्ट के माध्यम से उत्तराखंड और पैन इंडिया के ट्रैवल एजेंटों
एवं टूर ऑपरेटरों के साथ पर्यटन उद्योग को बढ़ावा देने के लिये नेटवर्क़िग का अवसर प्रदान किया है। मार्ट में वन्य जीव पर्यटन, विरासत पर्यटन,
एडवेंचर और ईको टूरिज़्म, धार्मिक और तीर्थाटन, समुद्र तट, व्यंजन, मेला और त्योहारों के बारे में जानकारी दी गई।

